
KULLEĠĠ SAN NIKOLA 
     L-EŻAMIJIET TA’ NOFS IS-SENA – LIVELL PRIMARJU 

Frar 2018 
 
Il-Ħames Sena           Il-MALTI          Il-Ħin: Siegħa u Kwart 

(Il-Fehim mill-Qari u l-Kitba) 
 

L-isem u l-kunjom:  ____________________ Il-klassi:  _________ 

 

Il-Marki  

Il-Fehim mill-Qari Il-Kitba 

 

________ 

30 marka 

 

________ 

30 marka 

                                                                         
 
Aqra sew dan li ġej: 

 Ikteb ismek, kunjomok u l-klassi.  

 Qabel tikteb it-tweġiba, ifhem sewwa l-mistoqsija.  

 Jekk ma tkunx taf tagħti xi tweġiba, ħalliha vojta u kompli               
l-oħrajn. Imbagħad erġa’ ppruvaha fl-aħħar.  

 Jekk tieħu żball, ingassah pulit u erga’ ikteb. 
 Qis li ma tħalli xejn barra. 

IL-FEHIM MILL-QARI 
 
A. Aqra dawn ir-reklami u wara aħdem l-eżerċizzji.  
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Marija tal-Ħaxix 
Triq il-Kbira, ir-Rabat 

 
 
 
 
 
 
 
 

 

 

 

 

Tixtieq tixtri ħaxix frisk u frott bnin? 
Mela ejja sal-ħanut tagħna u żgur li 

toħroġ sodisfatt!  
Miftuħin kuljum mit-Tnejn sal-Ħadd 
mis-sebgħa ta’ filgħodu sat-tmienja 

ta’ filgħaxija. 
Ma’ xirja ta €30 tingħata kilo tuffieħ 

b’xejn.  
 

 

Noffru s-servizz li nwasslulek ix-

xirja fil-kumdita’ ta’ darek. Ċempel 

fuq in-numru 21982874. 

 

 

Narawk! 
 
 
 
 

 

 

Ġorġ tal-Ħobż 
Triq il-Ġnien, Ħaż-Żabbar 

 
Għal kull xorta ta’ ħobż bħal ftajjar, 

ħobż tal-Malti, panini, bziezen,   
kif ukoll ħobż ismar. 

 
Ħobż maħdum b’sengħa 

tradizzjonali minn Ġorġ, sid il-forn. 
Inbiegħu wkoll għaġina tal-pizza.  

Ħinijiet tal-ftuħ: 5:00 sa 23:00 
 

 

 

 

 

 

 

 

 

 

 

 

 

 

Biex tordnaw tistgħu ċċemplu fuq 
21976321 

 

Noffru s-servizz li nwasslulek 

ix-xirja fil-kumdita` ta’ darek. 

Ċempel fuq in-numru 21982874. 
 

 

______ 

10 marki 

Wieġeb il-mistoqsijiet fuq ir-reklami li qrajt.  
 
1. Ikteb fil-kaxxa l-vojta jekk hux Veru jew Falz.       (3 marki) 
 

a. Il-ħwienet ta’ Ġorġ u Marija jiftħu fl-istess ħin.  

b. Ġorġ tal-Ħobż ibiegħ il-ħobż ismar ukoll.   
 

 

ċ. Marija tal-Ħaxix tinsab fi Triq il-Kbira, Ħaż Żabbar.  
 
2. Immarka t-tweġiba t-tajba billi tagħmel ( ) fil-kaxxa.         (2 marki) 
 
a. Ġorġ tal-Ħobż ibiegħ ħobż tal-Malti, kejkijiet u bziezen.  

  panini, ħobż ismar u ftajjar.  

  bziezen, ftajjar u pastini.  

b. Marija tiftaħ il-ħanut mis-sebgħa ta’ filgħodu sat-tmienja ta’ 
filgħaxija. 

 

  mill-ħamsa ta’ filgħodu sal-ħdax ta’ 
filgħaxija. 

 

  mis-sebgħa ta’ filgħodu sal-ħdax ta’ 
filgħaxija. 

 

 
3. Imla l-vojt b’kelma li toqgħod.          (3 marki) 
 
a. Il-ħobż kollu jinħadem b’sengħa _________________ minn sid il-forn. 
b. Marija tal-Ħaxix twassallek ix-xirja fil-______________ ta’ darek. 
ċ. Kull min jixtri m’għand Marija joħroġ ________________ .  
 
4. Liema ħanut tippreferi, tal-Ħobż jew tal-Ħaxix? Għaliex?      (2 marki) 
 
_______________________________________________________ 

_______________________________________________________ 

B. Aqra l-istorja BORŻA FLUS 
 
Darba waħda n-nanna ta’ Pedro talbitu biex jixtrilha xi 
bżonnijiet għad-dar u qabel ma telaq tatu xi flus biex ikun 
jista’ jħallas. Il-flus poġġiethom ġo borża żgħira 
magħmulha minn drapp oħxon u waqt li kienet qed tagħtihielu qaltlu, 
“Hawn għandek flus biżżejjed biex tixtrili dak li tlabtek. Ħu ħsieb din     
il-borża u ara li ma taqagħlekx x’imkien int u sejjer.” (par. 1)  
 
Pedro telaq mingħand in-nanna imma mat-triq fettillu jieqaf ħdejn xi tfal 
oħra li kienu qegħdin jilagħbu fi pjazza żgħira fil-qalba tar-raħal. Meta 
deherlu li kien lagħab biżżejjed, ħaseb biex imur jixtri dak li talbitu nanntu 
imma meta wasal quddiem il-ħanut induna li kien tilef il-borża tal-flus li 
kienet tatu nanntu. Pedro beda jibki. “Issa x’ser nagħmel? Jekk immur 
ngħidilha, mur ara kemm se tinkwieta!” (par. 2) 
 
Ħaseb li jmur jgħid kollox lil ommu jew lil missieru imma beża’ li dawn 
jagħtuh xi kastig talli waqaf jilgħab minflok ma mar jixtri kif kellu jagħmel. 
Poġġa bilqiegħda fuq bank li kien hemm mal-ġenb tal-ħanut u beda jibki. 
Ftit wara waqaf ħdejh wieħed sinjur li kien dieħel fil-ħanut mal-qaddej 
tiegħu. Meta ra lil Pedro, is-sinjur waqaf u staqsieh x’kien ġralu, u Pedro, 
jolfoq, qallu l-istorja kollha. (par. 3)  
 

Is-sinjur deher jitbissem. “Għax tgħid, jien u ġej hawnhekk, 
għaddejt mill-pjazza u l-qaddej tiegħi lemaħ borża bil-flus fl-art. 
Ma konniex nafu ta’ min kienet u ġbarnieha bit-tama li nsiru 
nafu min kien tilifha. Mela naħseb li din tiegħek,” qallu s-sinjur u  
mill-but ħareġ borża flus u wrieha lil Pedro.   (par. 4)  

Pedro ħares lejn il-borża, ħadha f’idu, fetaħha u qal lis-sinjur, “Le Sinjur. 
Din mhix tiegħi!” 

”Imma int għadek kif għedtli li tlift borża bil-flus fil-pjazza ż-żgħira. Jew 
fhimtek ħażin?”  
“Hekk għedtlek. Imma din mhix il-borża li kelli jien.”  
“U għaliex qed tgħid hekk?” staqsieh is-Sinjur.  
“Għax tiegħi kienet ta’ lewn differenti, maħduma minn drapp irħis u kien 
fiha ħafna inqas flus milli hemm ġo din il-borża!” (par. 5) 
“Mela allura din hi l-borża tiegħek?” staqsieh is-sinjur hekk kif ħa l-borża 
minn idejn Pedro u tah oħra li newwillu l-qaddej tiegħu. “Iva dik hi l-borża 
tiegħi!” għajjat Pedro ferħan.  
“Int tifel onest. U bħala rigal se ntik il-borża l-oħra wkoll,” qallu s-sinjur. 
“Imma dik mhix tiegħi. Forsi tilifha xi ħaddieħor,” qallu Pedro. (par. 6)  
 
Is-sinjur spjega lil Pedro li l-borża l-oħra kienet tiegħu 
stess. Hu ried jara kemm Pedro kien onest u għalhekk ried 
jagħtihielu bħala rigal. Ferħan, Pedro telaq jiġri lejn id-dar 
ta’ nanntu wara li xtara dak li kienet talbitu. In-nanna 
faħħritu għall-onestà li wera imma ma naqsitx li twiddbu 
biex darb’oħra ma jiqafx jilgħab qabel ma jkun għamel dak 
li jkollu jagħmel.  (par. 7) 
                    Addattata minn “Borża flus”, storja ta’ Charles Casha 

* * * 
Wieġeb il-mistoqsijiet fuq l-istorja li qrajt.  Ikteb pulit u tajjeb. 
(Jingħataw 3 marki żejda għal kitba tajba.) 
 

1. Aqta’ sing taħt it-tajba.        (2 marki) 

a. In-nanna ta’ Pedro poġġiet il-flus (ġo borża kbira, ġo borża magħmula  
minn drapp oħxon, ġo borża tal-karti).  

 

b. In-nanna qalet lil Pedro biex (ipoġġi l-flus fil-but, iżomm il-flus għalih, 
joqgħod attent li ma jitlifx il-flus). 

 

______ 

20 marka 

2. X’qagħad jagħmel fil-pjazza tar-raħal, Pedro?                 (marka) 
________________________________________________________ 
3. Xi ġralu Pedro meta wasal quddiem il-ħanut?                (2 marki) 
________________________________________________________  

________________________________________________________  
4. X’għamel is-sinjur meta ra lil Pedro jibki?                  (marka)
                
________________________________________________________ 
 

5. Wara li sema’ l-istorja ta’ Pedro, is-sinjur x’għamel?       (2 marki) 
 

________________________________________________________ 
________________________________________________________             

6. Kif ġab ruħu Pedro meta nduna li l-borża ma kinitx tiegħu? Għaliex? 
                    (2 marki) 
________________________________________________________ 
________________________________________________________  

7. Spjega fi kliemek xi jfissru dawn il-kelmiet skont is-silta:       (3 marki) 

a.   jolfoq (par. 3)  ________________________ 
b.   lemaħ (par. 4)  ________________________ 
ċ.   lewn (par. 5)  ________________________ 

8. Kieku kont minflok Pedro x’kont tagħmel bil-borża tas-sinjur? Għaliex?             
           (2 marki) 

 

________________________________________________________ 
________________________________________________________ 
 

9. X’taħseb li ġara meta Pedro ta l-borża tas-sinjur lin-nanna tiegħu? 
Għaliex taħseb hekk?                                      (2 marki) 

 

________________________________________________________ 
________________________________________________________ 

IL-KITBA 

A. IL-GRAMMATIKA U L-ORTOGRAFIJA              
 
1. Aqra din l-istorja qasira u wara wieġeb il-mistoqsijiet. 
Kien il-Ħadd 25 ta’ Mejju tas-sena 1873. Il-papà ħadni miegħu t-teatru 
għax kienu se jagħmlu l-provi ġenerali ta’ opra miktuba mis-Surmast 
Privitera, kompożitur li mid-dehra huwa wieħed mill-ħafna ħbieb tal-papà. 
Il-kantanti kollha ġabuhom minn Sirakuża u l-prima donna kienet tassew 
brava. Tgħidx kemm bdejna nċapċpulha kull meta ttemm xi arja tagħha. 
Kulħadd kien jidher sodisfatt bil-provi ta’ dik il-lejla. 
 

a. Mill-istorja sib u ikteb nom Proprju.  

___________________ 

b. Mill-istorja sib u ikteb nom fil-maskil.  

___________________ 

ċ. Mill-istorja sib u ikteb aġġettiv        
fil-femminil.  

d. Fl-istorja nsibu l-verb ħadni. Aqleb dan   
il-verb fl-imperattiv singulari (il-kmand).  

e. Ikteb is-sena 1873 fi kliem.  

___________________ 

f. Kelma oħra mis-silta li tfisser ‘tkun 
kuntent b’xi ħaġa’. 

 

___________________ 

ġ. Fl-istorja nsibu l-verb ħareġ. Ikteb       
l-għerq ta’ dan il-verb.  

g. Ikteb inċapċpulha fis-singular maskil.  

___________________ 

għ. Ikteb kelma oħra li tfisser ittemm.  

___________________ 

h. Fl-istorja nsibu l-verb kienu. Ikteb      
in-negattiv ta’ dan il-verb.  

 

______ 

10 marki 

B. IL-KITBA TA’ DJALOGU          
 
Francesca qamet ma tiflaħx u għalhekk ma marritx skola. Fit-3:00 ta’ 
waranofsinhar ċemplet lil Jacob biex jagħtiha x-xogħol li tahom l-għalliem  
għad-dar. X’taħseb li qalu Francesca u Jacob fuq it-telefown? Kompli dan 
id-djalogu. 
 
Francesca: Jacob, illum int mort skola? 
 
Jacob: ______________________________________________ 
 
Francesca: ______________________________________________ 
 
Jacob: ______________________________________________ 
 
  ______________________________________________ 
 
Francesca: ______________________________________________ 
 
Jacob: ______________________________________________ 
 
 
 
 
 
 
 
 
 
   

 

______ 

3 marki 

Ċ. IL-KITBA TA’ STORJA  
 
Agħżel waħda minn dawn l-istejjer u kompliha.  Ikteb bejn 100 u 150 
kelma fuqha.                                                   
 

 

 
1. Jiena karozza tal-linja 
 
Immaġina li inti karozza tal-linja.  
 
X’jismu sidek? Jieħu ħsiebek? Kif tqatta’ 
l-ġurnata tiegħek? Fejn torqod bil-lejl? 
Għandek ħbieb? Kuntenta bil-ħajja 
tiegħek? 
 

 
 

JEW 
 
 

 

 
2. Jiena l-vapur t’Għawdex 
 
Immaġina li inti l-vapur t’Għawdex. 
 
Iddeskrivi kif int. Għid kif tqatta’       
l-ġurnata tiegħek. Kuntent b’ħajtek? 
X’jismu l-kaptan? 
 

 

 

________ 

17-il marka 

Ċ.1 Agħmel il-pjan tal-istorja li għażilt fl-ispazju t’hawn taħt. 

Storja _________ (Ikteb 1 jew 2)               (2 marki) 

Ċ.2   Uża l-pjan tiegħek biex tikteb l-istorja li għażilt.     (15-il marka) 

L-istorja għandha tkun bejn 100 u 150 kelma. Ikteb b’Malti sabiħ u tajjeb.  

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________

________________________________________________________ 

 

- Tmiem il-Karta -  

 

 
 
 
 




